
Riqsichiykillapam kay willakuykunata 
llaqtaykipata, kaykunam yach'ayninkuna 
kawsaymankuykipata, ancha unay 
watakunamantam willakuqllapa chuchuykikuna, 
chichikikunapis. Kay willakuykunam ashwan 
qillqakashqana qampaq.

Atinkim liyiyta kushikushpa riqch'aynin 
ritratukunamanta ichu yanasa masikikunawan, 
yach'achikuqnikiwan ichu aylluykiwan. Tapuy 
waq mana intyintishqaykita yach'achikuqnikita 
ichu taytaykikunata, willay yanasa masikikunata 
ñawpanan liyishpalla. 

Yuyay liyishpa, willakushpa kay willakuykunata 
mama shimikipi, rinkim riqsiyta, munaytapis 
anchata kawsaymankuykita, kay shumaq 
willakuykunapi yach'ay ch'aninchankunata allin 
kawsaypaq.

¡Kushikuna, liyishun willakuyninchiqkunata!

Riqsichina





Chuchunchiqkunapa 
willakuyninkuta uyashun

Shurkuwan atuq

Kay parlakunaqa yarpuchiman allin 
kawsanakunapaq suqnikikunawan. Tukuy 
chaynu kawsaptin imanutapis pullan 
rurashunllapa.

Suq waranpi tayta shurkuqa kusata 
piryakur piriyakur qiwa rurinpi puriykaran.

Chaynu shurkuqa puriyatirqa atuqqa 
rikarimur ĉakiwan sarur wanchinan  
tukuran. 

Chaynu tukuyaptinqash shurkuqa 
kusataraq piñaparan. Chaynu ruraptin 
shurkuqa parlaran maqanakunanpaq 
suq waranpi maqanakunanpaq.

Shurkuqa abijata maskaran 
yanapananpaq, atuqqa willaran 
kawallutaq.

Chay waranpi ñawpaqtaqa ch'ayaran atuqqa, 
shurkituman saruq qallariran chaynu tukurqa 
abijaqa yarqamur atuqwan untan. Alliptash  
nanachikuyar linkukaqnu, linkukaqnush sikya yaku 
ruriman yaykurshi atuqqa washakaran. 

Chaymantaqa atuqqa sharir saqrata 
nanachikuqnu rinna. Rirqa ñanpi kawallutaq 
tarirqa atuqqa niran: nuqa yaqala maqar  
tukushqakani, shurkutaqa qamlapa kidasha, 
chaynu nitirqa kawalluqa rin tarinakur 
maqanakuq.



14

Ĉarpipis abija yarqamur limpu limpu untan 
kawalluman, chaynu rikarqa atuqqa kusata 
qayach'akuran: ¡tiyituy, tiyituy yakuman 
yakuman riy!, kawalluqa wanchiran abijaqa 
limpu limpu untar.

Pumawan atuq

Kay parlaqa kaynu yaĉachimayan: tukuy 
manami chayllachu kanchiq suqman, 
suqman kanchiq, amitunchiqta chaynu 
ruramasha chayrayku qamkunaqa 
munakunkillapachu.

Unayqashi suq pumaqa yanalla yanalla 
purikuykaran chaynu purikuykarqan 
ñanpiqa atuqta tariran.

Tarirqanshi atuqqa tapuran: ¿imanutaq 
kanki kumparituy? Pumaqa niran: allilanmi 
kani chaynu nitirqa atuqqa kasha niran: 
¡kumparituy, kumparituy kusa shumaq  yana 
kanki! nuqapis waknu munani.

Chaynu niptinqashi; kumpariyqa 
niran: yamtakunata, rapra chakita 
tantanki rusuta kamakachinapaq.

Yamtakunata rapra chakita tantaran 
atuqqa.

Chaymantaqa yamtata, raprata 
tantarqa aywanpi shachiran suq tankata 
chaypis atuqta watar ninata ratachiran, 
nina quntaymi yanachananpaq.

Atuqqa yana kaptin qayach'akuran 
¡yanana kani, yanana kani kumparituy! 
Wanchiy ninata kumparituy, kumpariqa 
chaynu uyakur ninata wanchiran.

Atuqqa kach'akaptin asikuq, asikuq niran: 
yusulpaqi kumparituy kusa yanana kani, 
kananqa nupapis yanala yanala purisha; 
chaynu puriyaptinqashi tamya rikarimuptin 
limpu limpu atuqtaqa nuyur paqachiran. 
Chaymantapacha atuqqa kusa llakir purin.

Liqliq

Mana uyakushpam ushyakanchiq 
mana allitachu.

Suq mamam suq ullqu wawayuq kaq 
pusaq watayuq chaymanta suq mamapis 
suq warmi wawayuq karqan pusaq 
watayuq.

Bisinupuram riyaqllapa chay llaqtapilla 
wamrakuna tantakaqllapa pukllaq.



26

Chayshina kashpa qayarqanllapa 
miryintananpaq wamrakuna pukllananrayku mana 
uyarqanchu qayaptin taytankuna chayrayku 
piñakurqanllapa ancha piñakushpa maqarqan 
wawankunata apamurqanllapa wasinman.

Mana nima karqanchu mashakunanllapa 
tukuy suq aparqanllapa kusinanman chayna 
tullpakunata takashpa suq qirituwan willashpa:
-	 Tullpa, tullpa, apay kay qillata karuman 
kaymanta.

Chayshina nirqan mamankuna 
wawankunapaq. Chaymanta tullpakuna 
aparqan ishkantinta karu llaqtaman 
wasinmanta chaypi dijarqan.

Chaymanta tinkunakurqanllapa ancha 
waqashpa chayna tikrakarqanllapa ishkay 
liqliqpaq.

Chay pishqukunam manam tukuy 
rikarinmi tamyananpaq tukuy wata.

Chayraykum riqsinchiq wayra tuta killapim 
takin, chayqam suq siñal allipta qallarinan 
tamyayta.
Chayshina karqan unayqa waq pishqukuna 
kanankaman kan.

Masa ch'iqnipakuq

Kuqura kashpa ushyakanchiq 
limpu chinkananchiqkaman.

Ishkay masakuna kidarqan wakchakuna, 
suq ancha shinchi ch'iqniq suq ancha 
allinta.

Chay kuqura paylla munaq masanpaq 
mana.

Chayshi suq punchawqa nirqan rishaq 
qaqayachiq masayta. Chay saqraqa 
wichurqan suq kustalman, apaykarqan 
qaqayachiq, samaq tiyarqan.

Chaypish tarirqan suq tapurqanshi tarpurqanshi 
kustalpaq ukunpi kaqta:
 ¿Imaraykutaq kaypi kanki?
Payshi nin:
- Kaypim kani mana munashpa kasarayta 
Kapataspaq wamranwan.

Payshi nirqan:
- Wataway nuqata 
Chayshina karqan, allinqa kidarqan 
wiraquchapa chibunkunawan.

Chaymantaqa chay saqra rikashpa masanta 
chibukunawan nirqan:
-¿Maymanta tarishqa kanki kay chibukunata?
chay allinqa nirqan:
-Ari ancha uraman ishkishpa achka chibukunata 
apamunayta.

Uyashpa kayta saqraqa nirqan:
Aku qaqayachiwanayki nuqatapis 
apamunaypaq chibuykunata.

Chayshina karqan, chay ikiqa mana 
kutimurqanchu.
Payqa qaqayachirqan allipta.

